
ҚазАТУ-ғаҚазАТУ-ға
ЖЫЛЖЫЛ

                                     
2017 жылы 25 қаңтар күні Қазақстан Республикасының Президенті Нұрсұлтан Назарбаев 

республикалық телеарналар арқылы билік тармақтары арасында өкілеттіктерді қайта бөлу 
мəселелері жөнінде халыққа Үндеу жасады.

ҚР Президентінің Үндеуі – заман талабынан туындап отырған қажетті қадам. Бұл – 
біріншіден, мемлекетіміздің басқару жүйесін жаңа сатыға көтерсе, екіншіден – Үкімет пен 
Парламентке жаңа өкілеттік берумен қатар үлкен жауапкершілік жүктейді. Ата Заңға енгізілетін 
өзгертулерді талқылауға бір ай мерзім белгіленді. Ендігі сұрақ – халқымыз бұл өзгерістерді 
қабылдауға дайын ба, Үкімет пен Парламент ше? Мəселе – осында...  

      Елбасы Үндеуі

                               Жаѕєырту Жолдауы

2017 жылы 31 қаңтар күні Қазақстан Республикасы 
Президентінің ел халқына арналған «Қазақстанның 
үшінші жаңғыруы: жаһандық бəсекеге қабілеттілік» 
атты Жолдауы жарияланды. Қазақстандықтар қазір 
Елбасы Жолдауын қызу қуаттап, талқылау үстінде. 

                                *  *  *
«...Төртінші. Аграрлық сектор экономиканың жаңа 

драйверіне айналуы керек. Қазақстанның агроөнеркəсіп 
кешенінің болашағы зор.

Көптеген позициялар бойынша біз əлемде ірі 
аграрлық экспорттық өнім өндірушілердің бірі бола аламыз. Бұл, əсіресе, экологиялық таза 
тағамдарға қатысты.

«Made in Kazakhstan» бренді сондай өнімдердің эталоны болуға тиіс.
Сонымен қатар, астық өнімдері бойынша біз Еуразияда «нан кəрзеңкесі» болуымыз 

керек. Шикізат өндірісінен сапалы өңделген өнім шығаруға көшу қажет. Тек сонда ғана біз 
халықаралық нарықтарда бəсекеге қабілетті бола аламыз.

Бұл міндеттер агроөнеркəсіп кешенін дамытудың жаңа мемлекеттік бағдарламасы 
аясында іске асырылуы қажет.

...Төртінші басымдық – адами капитал сапасын жақсарту.
Бірінші. Ең алдымен, білім беру жүйесінің рөлі өзгеруге тиіс. Біздің міндетіміз – білім 

беруді экономикалық өсудің жаңа моделінің орталық буынына айналдыру. Оқыту 
бағдарламаларын сыни ойлау қабілетін жəне өз бетімен іздену дағдыларын дамытуға 
бағыттау қажет.

Сонымен бірге, IT-білімді, қаржылық сауаттылықты қалыптастыруға,  
ұлтжандылықты дамытуға баса көңіл бөлу керек. Қала мен ауыл мектептері арасындағы 
білім беру сапасының алшақтығын азайту қажет...

Сонымен қатар, жоғары білім беру жүйесі сапасына ерекше назар аударылады. Жоғары 
оқу орындарының кадрлық құрамына, материалдық-техникалық жабдықталу деңгейіне, 
білім беру бағдарламаларына қатысты бақылау мен талап күшейтілуі қажет»...
                                                                                                                         (Жолдаудан үзінді)

25 января 2017 года в г.Астана с участием Президента РК Нурсултана Назарбаева 
стартовала Эстафета Огня XXVIII Всемирной зимней Универсиады. В церемонии 
зажжения Огня универсиады принимали участие  спортсмены и активисты КазАТУ 
им.С.Сейфуллина: Амангельды Мади – студент 2 курса энергетического факультета, член 
молодежной сборной команды РК по борьбе дзюдо, мастер спорта РК по дзюдо и қазақ 
күресі; Табарина Анастасия – студент 4 курса факультета ВиТЖ, член сборной команды 
РК по армрестлингу, мастер спорта РК; Срайл Нурсейт – студент 2 курса технического 
факультета, руководитель «Мобильной группы» университета; Кукеева Айгерим – 
председатель Комитета по делам молодежи университета. В эстафете протяженностью в 
12 километров участвовали 60 факелоносцев. 

XXVIII Всемирная зимняя Универсиада пройдет с 29 января по 8 февраля в г. Алматы, 
где примут участие более 2000 спортсменов из 57 стран мира.   

         

С . С е й фул л и н  ат ы н д а ғ ы  Қ а з а қ  а г р от ех н и ка л ы қ  
университетінде «Азық-түлік өнімдері технологиясы», 
«Технологиялық машиналар жəне құрал-жабдықтар» 
мамандықтарын Индустриалды-инновациялық дамудың 
мемлекеттік бағдарламасы  бойынша (ИИДМБ) оқыған техника 
магистрлері оқу бітіріп, 121 маман диплом алды.

Іс-шараға университеттің бірінші проректоры, факультет 
декандары, кафедра меңгерушілері, ғылыми жетекшілер мен 
жұмыс берушілер, бітіруші түлектердің ата-аналары қатысты.

Басқарма төрағасының бірінші орынбасары профессор 
А.М.Әбдіров оқу бітірушілерге дипломдарын салтанатты түрде 
табыстап, 2015-2019 жылдарға арналған Индустриалды-
инновациялық дамудың мемлекеттік бағдарламасы  (ИИДМБ) 
аясында UC Davis (АҚШ) университетінің жетекші мамандары мен 
ғалымдарымен бірлесе дайындалған жаңа оқу бағдарламалары 

бойынша оқыған түлектерге алған білімдерін кəсіби 
қызметтерінде кеңінен қолданып, ел экономикасының 
дамуына өз үлестерін қосуларына тілек білдірді. 

Техника жəне технология магистрлерінің алғашқы 
бітірушілерін құттықтауға жұмыс берушілер өкілдері де 
арнайы келді. Олар: «Родина» агрофирмасы директорының 
орынбасары – Веревкин А.П., «Capital Project LTD»  ЖШС-
нің бас менеджері – Короткова Ж.А.  Өз сөздерінде олар ел 
экономикасының түрлі салаларында еңбек ететін бəсекеге  
қабілетті мамандар дайындауда университетпен алдағы 
уақытта да бірлесе жұмыс істейтіндіктерін атап өтті. 

Бітірушілер мен олардың ата-аналары оқу орнының профессорлық-оқытушылар құрамына 
сапалы кəсіби мамандар дайындауда атқарған еңбектері үшін алғыс білдірді. 

Салтанатты іс-шара аяқталған соң, шағын концерттік бағдарлама қойылды.
Оқу бітірушілердің алған білімдері олардың кəсіби қызметтерін ойдағыдай атқаруына 

септігін тигізіп, табыс тұғырына көтеретініне біз де сенімдіміз!
 

Студенты КазАТУ приняли участие в Эстафете Огня

Индустриалды-инновациялық дамудың 
мемлекеттік бағдарламасы  бойынша оқыған

 алғашқы магистранттар оқу бітірді

Спартакиада ҚазАТУ-дыѕ 
60 жылдыєына арналды

С.Сейфуллин атындағы Қазақ агротехника-
лық университетінің 60 жылдығына арналған 
дəстүрлі «Сергектік жəне денсаулық» спартакиа-
дасына қатысушы командалар арасында 
спорттың 4 түрінен, атап айтқанда – волейболдан 
(ерлер мен əйелдер командасы арасында), 
баскетболдан (əйелдер командасы арасында), 
шағын футболдан (ерлер командасы арасында) жеңімпаз 
командалар анықталды. Университет басшылығы мен 
кəсіподақ комитетінің ұйымдастыруымен өтетін бұл 
спартакиада спорттың жалпы сегіз түрін қамтиды. 

«Сарыарқа» спорт кешенінде профессорлық-
оқытушылар құрамы мен қызметкерлер арасында өткен 
қызықты ойында волейболдан жартылай финалда 
Экономикалық факультет пен Техникалық факультеттің 
ерлер командасы кездесіп, Техникалық факультет 
командасы жеңіске жетті.

Финалдық ойынға Әкімшілік-шаруашылық бөлімі 
мен Ветеринария жəне мал шаруашылығы технологиясы 
факультетінің ерлер командасы шықты. Тайталасқан 
тартысты жарыста қосымша ойын нəтижесімен жеңіске 
жеткен Ветеринария жəне мал шаруашылығы технологиясы 
факультетінің ерлер командасы жеңіс тұғырына көтерілді.

Волейболдан əйелдер командасы арасындағы жарыста 
бірінші орынды Техникалық факультет командасы, екінші 
орынды Экономикалық факультет құрамасы, үшінші 
орынды КСиПО командасы иеленді.

Баскетбол ойынынан əйелдер командасы арасында 
жарыс тұғырына Экономикалық факультет командасы 
көтерілсе, екінші орынды – КСиПО командасы, үшінші 
орынды Агрономиялық факультет командалары жеңіп алды.

Шағын футбол жарысында бірінші орынды 
Әкімшілік-шаруашылық бөлімінің командасы иеленіп, 
екінші орынға – Энергетикалық факультет командасы, 
үшінші орынға Техникалық факультет командасы көтерілді.

Салтанатты жиынға оқу орнының бірінші проректоры 
А.М. Әбдіров арнайы қатысып, жарыс жеңімпаздарына 
бағалы сыйлықтар тапсырды.

Спорт пен салауатты өмір салтын насихаттауға 
арналған спартакиада жеңімпаздарын жарқын жеңістерімен 
құттықтап, əрқашан осылай табыс тұғырына көтеріле 
беріңіздер деген тілек білдіреміз!

                  Ұлылар ұлағаты немесе қос қыран 

Ыбырай Алтынсарин мен Сəкен Сейфуллиннің өмірі мен қызметі 
–тарихи сабақтас. Өткен жылы қазан айында ел бойынша Ыбырай 
Алтынсариннің 175 жылдығы аталып өтті. 

Ы.Алтынсарин – қазақ оқу-ағарту саласының негізін қалаушы ұлы 
тұлға.

Ол қазақ ағартушылық тарихы мен ұлттық мектебіміздің 
қалыптасуында өте терең із қалдырды.Бұл ретте Ыбырай Алтынсарин 
жəне Сəкен Сейфуллин арасындағы тарихи сабақтастықты айтпай 
кетуге болмайды. XІX –шы  ғасырдың 40-60 жылдарында Қазақстан 
өңірлерінде алғаш рет Ыбырай Алтынсарин бастауыш қазақ 
мектептерін ашып, балаларға білім беруді бастады.

Ал, XX-шы ғасырдың 20-30 жылдары Ыбырай ілімін 
жалғастырушы ұлы тұлға Сəкен Сейфуллин болды. Сəкен Сейфуллин 
қазақ əдебиетінің негізін қалаушы тұлға болуымен қатар, білім 
саласын ілгері дамытуда да қыруар жұмыстар атқарды.  Сəкен 
Сейфуллин – мемлекеттік қайраткер ретінде Республиканың  Халық 

ағарту комиссариатының орынбасары, Халық ағарту комиссариаты жанындағы Ғылым 
орталығының төрағасы, Қызылордадағы Халық ағару институтының директоры қызметтерінде 
жүрген кезінде білім жəне ғылым саласының  дамуына ерекше көңіл бөлді. Олай болса, Сəкен  
Сейфуллинді  Ыбырай Алтынсариннің ілімін жалғастырушы ерекше тұлға деп айта аламыз. 

Ыбырай бабамыздың өмір сүру тарихына үңілетін болсақ бұл – XIX-шы ғасырдың 60-80 
жылдары. Оның алдына қойған негізгі мақсаты – қазақ балаларына білім беру, халқының мəдени 
көркейіп өсуі үшін аянбай еңбек ету болды. Ыбырай Алтынсариннің арманы қазақ даласында 
мектептер ашып, балаларды білім алуға тəрбиелеу еді. Міне, бұл орайда əлем деңгейінде тарихқа 
шолу жасасақ, бұдан 750 жыл бұрын Францияда болған бір тарихи оқиға есіме түседі. Сол көне 
заманда Парижде дін саласының өкілі Робер Сорбонн қалада кедей студент балаларға арналған 
дінтану мектебін ашып, сауатсыз балаларды сонда оқытады. Кейін бұл білім жəне ғылым 
ғимаратын Париж университетіне береді. Тарихта бұл білім ордасы атақты Сорбонн университеті 
деп аталады. Ал осы Сорбонн университетінде талай балалар оқып білім алды, бұл оқу орнынан 
əлемге əйгілі ғалымдар, əртүрлі ғылым салаларынан Нобель сыйлығының лауреаттары шықты. 
Мысалы, Пьер Жолио-Кюри, Мария Склодовская-Кюри. 1903 жылы физика ғылымы саласынан 
Нобель сыйлығына ие болды. Ал кейіннен Мария Склодовская –Кюри химия ғылымы саласынан 
екінші рет Нобель сыйлығының лауреаты атанды. Бұл əлемдік жаңалықтар Варшава жəне Сорбонн 
университеттерінде ашылды. Мен 2008 жылы осы аталған университеттерде ғылыми тəжірибе  
жинақтауда жəне халықаралық конференцияларға қатысқан кезде бұл жайттармен толық 
таныстым. 

Олай болса, тарихта бірнеше жүздеген жылдар өткеннен кейін қазақ даласында дүниеге  атақты 
ағартушы, білім қоңырауын соққан Ыбырай бабамыздың келуі тегін емес, бұл – тарихи заңдылық.  
Міне, біз осы Ыбырай бабамыздың өз қолымен тұрғызған төрт сыныптық мектебінің есігін ашып, 
біліммен сусындадық. Бұл Ыбырай мектебінде кезінде  атақты Ұлы тұлғалар – Ахмет 
Байтұрсынов, Міржақып Дулатов, Қорғанбек Бірімжановтар да оқыған. Абай Шыңғыстау бөктері 
мен қиыр шексіз дала Ертіс өңірінде, мың шақырымға созылатын теңдесі жоқ ормандары бар 
өлкеде дүниеге келді. 

Салыстырмалы түрде Ыбырай Алтынсаринді  де XIX ғасырда шет-шегі көрінбейтін көк жасыл 
дала төсі, жусан, тобылғы, сексеуілге бай Торғай даласы  өмірге  əкелген қазақ ағартушысы деп 
айтуымызға болады. Көне Торғай даласы мен  қазба байлықтарға өте бай Қарағанды өлкесі тарихқа 
аттары ешқашан өшпейтін Ұлт көсемдерін сыйлады.

О. Аймақұлы
химия ғылымдарының докторы, Халықаралық Жаратылыстану ғылымдары 

Академиясының мүшесі

Тематический вечер «Тəуелсіздіктіѕ тірегі – білімді ўрпақ»

В корпусе факультета  КазАТУ им.С.Сейфуллина Ветеринарии и технологии животноводства
прошел тематический вечер «Тəуелсіздіктің тірегі – білімді ұрпақ», организованный Дирекцией по 
обеспечению сохранности памятников и объектов историко-культурного наследия акимата города 
Астаны совместно с кафедрой «Охотоведение и рыбное хозяйство».  В мероприятии приняли 
участие участник декабрьских событий 1986 года, поэт, бард Аскар Сагнаев, заслуженный артист 
РК, заведующий научно-исследовательским отделом Дирекции по обеспечению сохранности 
памятников и объектов историко-культурного наследия акимата г. Астаны Серик Оспанов, 
кураторы Даметкен Бекова и Сауле Казиханова, также преподаватели, студенты факультета ВиТЖ и 
старшеклассники средней шолы №44 п.Интернациональный.

Цель мероприятия: ознакомить молодежь с историей становления нашего Независимого 
Казахстана, совершить краткий экскурс в историю, знать и помнить имена выдающихся 
исторических личностей разных эпох, памятники и мемориальные комплексы, установленные в их 
честь в Астане, беречь их и донести до своих родных, близких и друзей.

На встрече  общественный деятель, член Союза ветеранов Афганистана, поэт Сагнаев А.Ш. 
сказал: «Я птица, возрожденная из пепла. Пожизненное кредо – декабрист. Поэзия моя не вдруг 
окрепла, Жива пока душой и сердцем чист. Признали. Все вокруг зовут поэтом за то, что зачастую 
бью с плеча. Пусть даже сожалел не раз об этом. Щитом надежным служит от меча мне 
справедливость.» 

Сагнаев Аскар Шаяхметович – поэт, бард, лауреат республиканского конкурса военно-
патриотической песни "Виват, Казахстан!", дипломант Международного фестиваля бардов в 
Астане, дипломант Международного конкурса военно-патриотической песни "Автомат и гитара" 
(Республика Беларусь, 2012г.), участник Международного автопробега "ВДВ-2012 По дорогам 
воинской славы". С 1982 по 1986 годы обучался в Целиноградском государственном 
педагогическом институте им.С.Сейфуллина на инженерно-педагогическом факультете. Из-за 
участия в декабрьских событиях 1986 года отчислен из ВУЗа, осужден. Вместе с ним был осужден 
студент Целиноградского сельскохозяйственного института Нукенов Амангельды из г.Павлодара. 
По приговору суда они были помещены в психиатрическую больницу, остальным участникам дали 
по 15 суток. За отсутствием состава преступления реабилитирован и оправдан в 1988 году, 
восстановлен по месту учебы в институте. Завершить учебу удалось лишь в 1991 году.

Писать стихи начал в 1986 году,  автор сборника стихов "Стрела Аллаха", вышедшего в 2003 
году, цикла стихов, посвящённых Кавказу,  десантникам, пограничникам, ветеранам афганской и 
Великой Отечественной войн. Автор перевода стихов М.Макатаева и М.Шаханова. Учредитель 
общественного фонда "Нагыз Желтоксан", экс-солист Центрального ансамбля песни и танца 
Национальной Гвардии РК. 

Заслуженный артист РК Серик Оспанов  исполнил «Толгау» Актамберды. 
Участники художественной самодеятельности, студенты 2-4 курса, исполнили  песни на 

патриотическую тему:  «Қазағым-ау», Виктора Цоя «Кукушка»,  Төреғали Төреəлі Қайрата Нұртаса
«Жаса Қазақстан», прочитали стихотворения  «Желтоқсан шындықтары», «Казахстан». Студент 
третьего курса Думан Оразымбетов  прочитал 
авторское стихотворение. Свои стихи прочел 
десятиклассник СШ №44 Азамат Ахметов. 

 По завершению вечера выступили заведующий 
кафедрой охотоведения и рыбного хозяйства  
Нарбаев С.Н. и заместитель декана по воспи-
тательной работе Инирбаев А.К., которые призвали 
молодежь быть патриотами своей Родины, 
прилежными в учебе, стать высококвалифицирован-
ными специалистами, отметили, что именно от 
каждого из нас зависит, какой быть нашей стране, 
как будет жить подрастающее поколение.

Ағымдағы жылдың айшықты жаңалықтары – Қазақстанда өтетін EХРО – 2017 
халықаралық көрмесі мен XXVIII қысқы Универсиада. Біз бүгін еліміз қол жеткізген осы 
айтулы оқиғалар жөнінде сөз етпекпіз.

                                                             EXPO – 2017

EXPO – 2017 халықаралық мамандандырылған көрмесін Астанада өткізу 
– Қазақстанның негізгі ірі жобаларының бірі. Мұндай ауқымды шараны 
еліміздің астанасында ұйымдастыру туралы бастама Мемлекет басшысына 
тиесілі.   

2011 жылғы 10 маусымда Париждегі Халықаралық көрмелер 
бюросының (ХКБ) Бас хатшысы Винсенте Гонсалес Лоссерталеске ресми  
түрде Қазақстан Республикасының өтінімі тапсырылды. Сол сəттен бастап 
біздің республикамыз Астанада ЕХРО-2017 көрмесін өткізу құқығы үшін 
сайлау қарсаңы науқанына ресми түрде кірісті.

2012 жылғы 12 маусымда Париждегі Халықаралық көрмелер бюросының Бас 
ассамблеясының 151-ші отырысында Астананың ресми таныстырылымы болып өтті. Жиынның 
басында делегаттарға Қазақстан Президентінің арнайы бейнеүндеуі жолданды. Нұрсұлтан 
Назарбаев өз сөзінде Астана жеңіп шыққан жағдайда, жобаның табысты жүзеге асырылуы үшін 
бар күш-жігерін жұмсайтынына кепілдік берді. Біздің Астана ұсынған көрменің тақырыбы 
«Болашақтың энергиясы» деп аталады, ол баламалы энергия көздеріне жəне «жасыл» 
технологияға арналған.  

2012 жылғы 22 қарашада ХКБ-ге мүше 161 елдің өкілдерінің жасырын дауыс беру барысында 
Астана жеңіске жетіп, EXPO-2017 халықаралық мамандандырылған көрмесі өтетін орын ретінде 
таңдалды. Астананың өтінімін 103 ел қолдады. ЕХРО-2017 ТМД елдерінде өтетін алғашқы көрме 
болмақ.

Астанадағы бүкілəлемдік көрме 3 айға дейін жалғасатын болады. Оған əлемнің 100-ге жуық 
елі жəне 10 халықаралық ұйым қатыса алады. Көрмеге 2 миллионнан астам адам қатысады деп 
күтіліп отыр.

ЕХРО-2017 көрмесінің «Болашақтың энергиясы» тақырыбы ең үздік əлемдік энергия сақтау 
технологиясын, бүгінде бар баламалы энергия көздерін пайдалануда жаңа əзірлемелер мен 
технологияны пайдалануға мүмкіндік береді.

Көрме сондай-ақ елдің өндірістік қуаты мен ғылыми базасын технологиялық жаңғырту жəне 
экономиканы жүйелі əртараптандыру үшін қуатты серпін береді. Мұндай ауқымды іс-шараны 
өткізу ісіне, соның ішінде көрмелер объектілері құрылысы мен инфрақұрылымына шағын жəне 
орта бизнес атсалысатын болады.

ЕХРО көрмесін өткізу кезінде Қазақстанның астанасы əлемнің түкпір-түкпірінен келген 
түрлі мəдениеттердің үндесетін орнына айналмақ. Көрменің аумағында күн сайын концерттер, 
шоу, ұлттық күндер жəне өзге де ойын-сауық іс-шаралары өтетін болады.

Кешен құрамында 4 мың пəтер, жаңа мейманхана, Конгресс-холл жəне университеттен 
орталыққа дейін ұласатын жабық қала салынады. Көрме аймағында ұлттық павильон, 
тақырыптық жəне корпоративтік павильондар, ойын-сауық жəне қызмет көрсету нысандары 
орналасады. Көрме кешенінің жалпы ауданы – 174 гектар.

Қазақстан 1997 жылдан бастап Халықаралық көрмелер бюросына мүше ел болып саналады 
жəне ЕХРО көрмелеріне 2005 жылдан бастап қатысып келеді. Көрме өткеннен кейін ЕХРО-2017 
базасында ерекше мəртебеге ие «Астана» қаржы орталығы құрылатын болады.

Айта кетер жəйт – елімізде өтетін əйгілі көрмеге С.Сейфуллин атындағы ҚазАТУ-нің 
ғалымы, «Жылуэнергетика» кафедрасының профессоры Б.И.Диханбаевтың да жобасы 
қатысады. 

Әріптесімізге сəттілік тілейміз!..

                                       ҚЫСҚЫ УНИВЕРСИАДА – 2017

Студенттік спорт тарихы 1905 жылдан басталады. Бірінші 
Дүниежүзілік студенттік ойындар 1923 жылы Парижде 
ұйымдастырылды. Алайда, Универсиада деген атау алған алғашқы 
спорт жарысы 1959 жылы  Италияның Турин қаласында өтті. Содан 
бергі кезеңде Универсиада əлемдегі ең айшықты халықаралық 
бұқаралық спорт жəне мəдени оқиғалардың біріне айналды. 
Универсиаданың бір мақсаты – спортты білім беру жүйесінің маңызды 
элементтерінің бірі ретінде ілгерілету.

Универсиаданы Алматыда өткізу туралы ресми шешім 2011 
жылғы 29 қарашада Брюссельде Халықаралық университеттік спорт федерациясында (FISU) 
өткен дауыс беру нəтижесінде қабылданды. Осылайша, Алматы бұрынғы кеңестік  елдерінің 
ішінде бірінші болып, 2017 жылы өтетін XXVIII қысқы Универсиаданың астанасына 
айналды. Алматыда өтетін 2017 жылғы Дүниежүзілік қысқы универсиаданың тұмары ретінде 
сұңқар таңдалды. Тұмарды ұсынушылардың пікірінше, сұңқар жылдамдықты, жеңілдікті, 
күш-қуат пен жеңіске деген құлшынысты бейнелейді. Логотип айқын көрінетін динамикалық 
пішіні бар сұңқар қанаты түрінде жасалған. Осы символға орай, Алматыдағы 
Универсиаданың ұранына «Қанатыңды кең серпі!» тіркесі таңдалды. 

XXVIII қысқы Дүниежүзілік универсиада 2017 жылы 28 қаңтар мен 8 ақпан 
аралығында өтеді. Алдын ала мəлімет бойынша, оған FISU альянсына кіретін 50 елден бес 
мыңнан астам студент қатысады. Шамамен үш мыңға жуық еріктілер қатарын жұмылдыру 
жоспарлануда.

Универсиада аясында Қазақстанда спорттың 13 түрінен жарыстар жоспарланған. 
Мəнерлеп сырғанау, шорт-трек, тау шаңғысы спорты, сноубординг, биатлон, шаңғы жарысы, 
шайбалы хоккей, керлинг міндетті спорт түрлеріне кіреді. Ал қабылдаушы тараптың 
ұсынысы бойынша енгізілетін қосымша спорт түрлеріне шаңғымен тұғырдан секіру, шаңғы 
қоссайысы, фристайл, конькимен жүгіру спорты жəне бенди кіреді. Қазақстанның студенттік 
құрамасының сегіз қысқы Универсиадаға қатысқан тəжірибесі бар. Осы уақыт аралығында 
Қазақстан құрамасы қоржынына 43 награда салды.

Универсиадаға қатысып, бақ сынасатын ел спортшыларына табыс тілейік!..

 Қысқы Универсиада алауы 25 қаңтарда Астанада тұтанды

2017 жылдың 25 қаңтарында Астана қаласында ел Президентінің қатысуымен XXVIII 
Дүниежүзілік қысқы универсиаданың алауы жағылды. Бес күннің ішінде Қазақстандағы 
барлық облыс орталықтарында Универсиаданың өз алауы жағылады. Жалпы, Универсиада 
алауы 22500 шақырым жолды жүріп өтеді, оның 200 шақырымын алау ұстаушылар алып 
жүреді. Студенттік ойындардың ресми тасымалдаушысы – «Эйр Астана» əуе компаниясы 
аймақтарда жағылған алауды Алматыға жеткізеді. Осыдан кейін 22300 шақырым жол жүріп 
келген алаулар 29 қаңтар күні Алматыға жеткізіліп, 
ресми түрде Универсиаданы ашады. Айта кетейік, 
Универсиада алауы 25 қаңтарда Астанада, 26 қаңтар 
күні Өскемен, Павлодар, Көкшетау, Петропавл, 
Қостанай, 27 қаңтарда Ақтөбе, Орал, Атырау, Ақтауда, 
28  қаңтарда Қызылорда,  Шымкент,  Тараз ,  
Талдықорғанда, 29 қаңтарда Алматыда əл-Фараби 
атындағы ҚазҰУ-де жағылады.     

С.Сейфуллин атындағы ҚазАТУ-дың 
Баспасөз орталығы 

С.Сейфуллин атындағы ҚазАТУ студент жастарының «Менің университетім» газеті.
Газет ҚР Мəдениет жəне ақпарат министрлігінде тіркеліп, 

16.04.2012 жылы №12645-Г куəлігі берілген. Баспасөз орталығының директоры  - Б. Иманғалиев, 
шығарушы редакторы - Ж. Естекбаева, Дизайн жəне беттеуші - А. Армияқызы, 

редакцияның мекен-жайы: Астана, Жеңіс даңғылы 62, 
Телефоны: 8 /7172/ 39 57 07, газет ай сайын шығады, таралымы - 1 000 дана.

Авторлар пікірі редакция көзқарасына сəйкес келмеуі мүмкін жəне ол үшін жауапты емес.

���Поздравляем вас с юбилеем!
От всей души желаем вам  крепкого здоровья, 

творческого долголетия, счастья, 
добра и благополучия, 

новых  добрых дел и интересных плодотворных идей!

  Наши юбиляры  Наши юбиляры

Шуркин А.И. -  Доцент, канд. наук 02.01.1957г.
Шаяхметова Б.М. - Начальник отдела 31.01.1967
Рахметжанова А.Д. - Лаборант 10.01.1967г.

 

    Бишенов  Жеңіс  Жапенұлын  еске  алу

Ардақты азамат, ұлағатты ұстаз университетімізде 40 жыл 
үздіксіз, қажырлы еңбек еткен, бар ғұмырын ұрпақ тəрбиесіне, 
еліміздің жарқын болашағы – ғалымдарды дайындауға арнаған 
доцент Бишенов Жеңіс Жапенұлының қазасы қабырғамызды 
қайыстырған, орны толмас үлкен қайғы болды. 

Ж.Ж.Бишенов С.Сейфуллин атындағы Қазақ агротехникалық 
университетіндегі еңбек жолын 1977 жылдың 10 қаңтарынан 
бастады. Аталмыш жоғарғы оқу орнында кафедраның техникалық 
құралдар лабораториясының  меңгерушісі, ассистенті, аға 
оқытушысы, 2003 жылдың  14 ақпанынан бастап университет 
доценті академиялық атағы беріліп, доцент қызметін атқарды. 10 
жыл бойы 1989 жылдың қазанынан бастап 1999 жылдың наурызына 

дейін Экономика факультеті деканының орынбасары болып жұмыс істеді. 
Ж.Ж Бишенов көптеген оқу құралдарының, оқу-əдістемелік кешендерінің, əдістемелік 

нұсқаулардың авторы болып табылады, атап айтсақ «Кадрлық менеджмент»,  «Өндірістік 
менеджмент», «Менеджмент» оқу құралдары. Ж.Ж. Бишеновтың жоғарғы деңгейдегі 
оқытушылық біліктілігін сипаттайтын жұмысының тағы бір көрнекті жағы студенттердің 
дипломдық жұмысына жетекшілік етуі болып табылды. Оның жетекшілігімен 400-ден 
астам студент дипломдық жұмыс орындаған, тек соңғы үш жылда 25 студент дипломдық 
жұмыстарын «жақсы» жəне «өте жақсы» деген бағаға қорғады.

Тұлға ретінде өз міндетін сапалы жəне  жауапкершілікпен орындайтын, кез келген 
адаммен тіл табыса алатын, студенттер мен əріптестер арасында беделі мен құрметі 
жоғарғы оқытушы еді. 

                                   «Менеджмент» кафедрасының ұжымы

